
Lisið á

Í dag eru 20 ár liðin, síðani 
Marita Petersen varð vald 
til løgmann – og Føroyar fyri 
fyrstu og einastu ferð høvdu 
kvinnuligan løgmann.

Marita Petersen tók við 
løgmanssessinum hendan 
dagin eftir Alta P. Dam, sum 
legði frá sær í hálvum val­
skeiði. Hesum boðaði hann 
longu frá, at samgongan 
varð skipað millum Javnað­
arflokkin og Fólkaflokkin í 
januar í 1991.

Javnaðarflokkurin hevði 

fýra fólk í landsstýrinum. 
Umframt Alta Dam vóru 
Marita Petersen, Jóannes 
Eidesgaard og Thomas Ar­
abo. Valið av løgmanni stóð 
millum hesi.

Á floksleiðslufundi 16. jan­
uar valdi floksleiðslan hjá 
Javnaðarflokkinum, at Mar­
ita Petersen skuldi taka við 
løgmanssessinum.

Hon sat sum løgmaður 
fram til 10. september í 1994.

Tað var við skálkinum bak 
oyrað, at Bjørn Kalsø, lands­
stýrismaður í mentamálum, 
handaði Tóroddi Poulsen 
Mentanarheiðursløn Lands­
ins á hátíðarhaldi í Klaksvík 
týskvøldið.

Tóroddur legði ikki fingr­
arnar ímillum, tá hann í Degi 
& Viku varpaði út til Føroya 
fólk, hvat hann hevði gjørt, 
um Bjørn dittað sær at koma 
á framsýningina, sum var á 
Fabrikkini hjá Østrøm fyri 
jól.

– Eg hevði skrætt nossini 
undan honum, ljóðaði ber­
søgna viðmerkingin frá lista­
manninum, sum er ein av 
teimum fleiri enn hundrað 

listarfólkum, sum boykotta 
landsstýrið – og sum ikki 
vilja luttaka í nøkrum há­
tíðarhaldið, sum landsstýrið 
skipar fyri.

– Men tá man fær 150.000 
skattafríar krónur frá lands­
stýrismanninum, so kunnu 
nossir vera nossir og boykott 
vera boykott...

Tað er løgið, sum politikarar altíð 
hava tørv á at skáka sær undan við­
urskiftum, sum kunnu kennast óbe­
hagilig. Feskasta dømið er málið um 
samsýning landsstýrismanna.

Fyri triðju ferð hevur nevnd skriv­
að álit um, hvussu viðurskiftini við­
víkjandi løn og eftirløn – og skattafrí­
um – ágóðum eiga at skipast.

Hesaferð kom málið upp, eftir at 
Sosialurin við fleiri dømum hevði víst 
á, hvussu summi politikarar liva sum 
greivar við skattafríum ískoytum, 
sum eru nógv størri, enn lønirnar hjá 
arbeiðsfólki. Tað endaði við, at Rig­
mor Dam legði uppskot fyri tingið 
um at taka av skattafríu ágóðarnar 
hjá landsstýrisfólki.

Løgtingið helt ikki tað vera ráði­

ligt, og løgmaður vísti á, at ein nevnd 
arbeiddi við málinum, sum tí fall. 
Nevndin skuldi eftir ásetingunum 
verða liðug við uppskotið í hesi ting­
setuni, sum endar á ólavsøku. Men 
gott tað sama, løgmaður hevur al­
ment sagt, at hann vildi hava álitið 
fyri nýggjár, og tað fekk hann nýggj­
ársaftan.

Uppskotið hjá nevndini gongur í 
stuttum út uppá, at lønirnar hjá lands­
stýrisfólki og løgmanni skulu hækk­
ast munandi. Skattafríu ágóðarnir 
– sum eru kamuflerað lønarhækking 
til politikarar av bygd – verða tikin av, 
meðan landsstýrisfólkini fáa hvør sín 
skattafrían ráðharrabil at ráða yvir.

Gullrandaða eftirlønin verður har­
fyri drigin niður á eitt fólksligt støði 

upp á 15 prosent inngjald, sum verður 
goldið í eftirlønanskipan samstundis, 
sum lønin verður goldin. Hetta síðsta 
merkir eina risastóra sparing fyri 
landskassan. Tí tann skipanin, sum 
er galdandi – sum er kopierað eftir 
danskari pamparaskipan – er so gull­
randað, at hon svarar til eitt eftirløn­
argjald upp á fleiri hundrað prosent. 
Í pengum svarar tað til, at Palliba 
skuldi goldið væl oman fyri 100.000 
krónur um mánaðin fyri at fingið tað 
sama.

Hetta eigur í roynd og veru at 
verða lagt afturat lønini – tá vit tosa 
um at samsýna landsstýrisfólki.

At hetta er svínarí er eyðsæð. Men 
tað er beinleiðis niðurgerandi tá nú­
verandi og fyrrverandi landsstýrisfólk 

alment kjast um, hvørt hesin ella hin 
hevur skuldina fyri, at skipanin ikki 
er tikin av. Tey hava øll skyldina. Tey 
hava útnyttað hesa skipan til egnan 
fyrimun, so einfalt er tað. Høvdu 
fjølmiðlarnir ikki sett ljóskastaran á 

málið, so var hendan skipan ævugt 
galdandi, og so hevði landskassin 
verið um ein háls, tá allir politikarar­
nir komu til eftirlønaraldur og kosta 
10 tals milliónir í part.

Politikarar eiga ikki at hava øðrvísi 
eftirlønarskipan, enn onnur fólk. Teir 
skulu hava góða løn, men eiga ikki 
at geva sær sjálvum munandi lønar­
hækkingar, meðan lønin hjá øðrum 
verður hildin niðri.

Vísið hógv – og brúkið hetta málið 
at prógva, at tit meina alt um gjøgn­
umskygni og opinleika.

Ikki skylda upp á hvønn­
annan - broytið nú skipanina!

Summi vinna 
hvørja ferð...

Góða mamma tað var ikki eg

Arbeiðs­
maður miss­
ir, miljoner­
ur fær
Hans pauli Strøm
Tíðargrein á síðu 19

Eg skilji 
heldur ALS 
einki
Eyðgerð Kruse
eygamálið á síðu 18

Hugskot og viðmerkingar – send sms til 225000

Helgi Abrahamsen Dimma­
lætting er eitt sera spenn­

andi blað.
– Serliga er tað spennandi 

at vita, um mann fær nakað 
blað ella ikki :-/

Liðið hjá Kaj Leo skal í næst­
um gera av, um tey vilja fáa 
hægri løn og frásiga sær 
gullrandaðu pensjónsskip­
anina. Flestu landsstýr­
isfólkini búgva á bygd og 
kunnu soleiðis gera sær 
dælt av »kostnaðarendur­
gjaldinum«, sum í veruleik­
anum er kamuflerað løn­
arhækkan til politikarar á 
bygd.

Løgmaður hevur sjálvur 
tjent sær sína fullu pen­
sjón upp á 35.000 um 
mánaðin, tá hetta 
skeiðið er av. Tað hava 
øll hini eisini, uttan 
Kári Post, sum tó er 
komin væl áleiðis við 
at vinna sær 
fulla pen­
sjón sum 

tingmaður, sum helst kann 
ganga upp í tað, sum hon­
um vantar í til fulla lands­
stýrispensjón.

Eftir nýggja uppskot­
inum fáa tey 15 prosent 
oman á lønina til pensjón – 
akkurát sum onnur fólk.

Men so verður tað per­
sónliga atlitið: Fara tey at 
seta hesa skipan í gildi fyri 
tey sjálvi, ella vilja bíða við 
at seta skipanina í verk, til 

onnur fólk manna lands­
stýrið?

Tey kunnu gera 
hetta – ella hitt. 
Tey vinna í øllum 
førum persónliga, 

annaðhvørt við 
feitari løn 

ella feitari 
pensjónHesa viðmerking 

hevði Óli P á 
baksíðuni til 
bersøgna úttalils­
ið hjá Tóroddi 26. 
november í fjør. 
Man Óli ikki hava 
eina nýggja við­
merking í dag? 
– Hygg á bak­
síðuna!

Mentamálaráðharrin hóttur eftir undirlívinum!

20 ár síðani Marita varð løgmaður

Ónossligt

Ikki ónossligt at fáa 150.000 


